Дарлин 210123
Өте маңызды екі сөз.
[bookmark: _GoBack]Бағушы, әрі жазушы Рик Уорренның әйелі Кей Уоррен былай деген; «Бала тәрбиесіне келетін болсақ, балаларыңызға тек қана «кел» және «жоқ» деген екі сөзді айтуға тәрбиелеңіздер, одан басқа ешнәрсенің үйретудің қажеті жоқ». Оныі айтуынша, егер сіздің балаларыңыз сіз шақырған кезде, сізге қарай келуді үйренсе, және сіздің «жоқ» деген сөзіңізді қабылдай алатын болса, егер сіз бір нәрсені бергіңіз келмейтін болса, онда Құдайға да мойынсұнуды үйренетін болады, өйткені Құдай да осы екі сөзді әрқашан пайдаланатын болады. 
Осылар жайлы біраз ойланып көріңіздер. Кейде Құдай бізді Өзіне шақырып, былай дедйді; «Қиналып қатты шаршап-шалдыққандар, Еңселерін тым ауыр жүк басқандар, Менің қасыма келіңдер, бәрің, Жандарыңды Мен рақатқа бөлеймін!» (Матай жазған ізгі хабар 11:28). Алайда біз қасарысып тұрып аламыз. Біз тіпті, тым ауыр жүкті арқамызға асып алып, әбден шаршап-шалдығып, тұра алмай жатсақ та, Жаратқан Иемізге баруға уақыт жоқ деп айтып жатамыз. Біздің уақытымыз жоқ. Сондықтан Құдайдан көмек сұраудың орнына, біз өз күшімізді сарп етіп жататынымыз, рас. Құдай былай дейді; «Кел», ал біз «Жоқ» деп тұрып аламыз. 
Басқа бір жағдайларда, Құдай бізге «жоқ, мынаны істеме» дейді. Бірақ біз оны басқаша түсініп; «Құдай жәй, менің бос бекершілікпен айналысқанымды қаламайды, сондықтан менің қалауды қанағаттандырмай, маған «жоқ» деп айта салады. Немесе, мүмкін біз Құдайдан бір нәрсе сұраймыз, алайда оның бізге қажет емес екенін Ол жақсы біледі. Сондықтан Ол дана, әрі бізді жақсы көретін Әке болғандықтан, біздің өтінішімізге «жоқ» жеп айтады. Бірақ біз оны «мінажатымызға жауап берген жоқ» деп айта саламыз, немесе Құдай естіген жоқ немесе Оған бәрі бір дейміз.
Егер біз өзіміздің балаларымызға жақсы нәрселерді қалайтын болсақ, онда әрине, біз Құдайға сенім арта аламыз, өйткені Олда бізге ең жақсы нәрсені бергісі келеді. Иса былай деген;  «Сонымен, өздерің күнәкар бола тұра балаларыңа жақсылық жасауды білсеңдер, көктегі Әкелеріңнің Өзінен сұрағандарға жақсылық жасайтыны ешбір шүбәсіз!» (Матай жазған Ізгі хабар 7:11)
Осы ең маңызды «кел» және «жоқ» деген сөздерді өздеріміздің балаларымызға үйрету, өте жақсы ой. Сонымен қатар, біз Көктегі Әкемізден осы сөздерді есітіп, іс жүзінде орындап, үйренетін болсақ, қандай тамаша болар еді.          

